
Lauxsae, miz gienh saeh ndeugou itcig mbouj gamj dangqnaj doiqmwngz gangj, ngoenzneix gou giet-dingh sij roengzdaeuj lwnh mwngznyi. Miz baez ndeu dwg hwnj dangzsuyozgo ndeu, lauxsae mwngz anbaizcienz ban gaujsi. Gou gig vaiq couhguh sat lo, yawjyawj seiqhenz, gyoengqdoengzhag lij ngaem gyaeuj sijsigenj ne, caiq yawjyawj faenh sigenjbonjfaenh, sij ndaej caezcingj seuq-cingh, genjcaz gvaq baez ndeu le hixmbouj raen miz gijmaz loekcak. Baezgaujsi ngoenzneix caen dwg yungzheihlai lo. Gou nyaenx mbouj ndaejdaekeiq hwnjdaeuj, ndaw sim caegangqvau. Mbwq lai mbouj rox guhgijmaz, gou couh boenzloengh hwnjbitganghbiz caeuq gaiqgaucat, naenghndwi caj roengzdangz.Banringzgvaq baez hwnjdangz,lauxsae mwngz couh got dab sigenjndeu byaij haeuj gyausiz daeuj, dajaen naj riunyumj mwngz couh gujndaejdaengz dou baez neix gaujndaej maqhuz ndei lo.“Gyoengq bouxdoengzhag, gyanghaet raeuz gaujsigauj ndaej ndei raixcaix. Daih’it

mingz, Denz Sinhyenz, daihngeihmingz, Se Denh……”Gou gingqyienzgauj ndaej daih’it mingz, lij ak gvaq
“yozba”Se Denh dem, baez neix goucaen dwg caijsoq ndei lai lo! Gou caegyawj Se Denh, naj de nyaeuqnyet lumjlwghaemz nei, gou gingqyienz miz dicojgvaq de.Aeundaej mbaw sigenj le, gougietdingh bae naj Couh Dabaujangjangj, song ngoenz gonq de lijmbouj fug gou ne. Gou byaij bae henzndang de, daekeiq dwk cam:“Mwngzgauj ndaej baenzlawz ha?”De mboujeiqseiq dwk goemq lanzdajfaen bae,mbouj hawj gou yawj faensoq de. Gouliuq yawj mbaw sigenj de, fwt raendapanq diuz doeklaeng de dwg“6”,youq henz lauxsae lij daj le aen ngaeundingnding dem. Gijmaz? Dwg deloek, roxnaeuz dwg gou loek?Nanzdauh dwg gou loek, lauxsaebaegaij seiz mbouj fatyienh? Sikhaek,gou caiq mbouj miz naj bae angj lo,gipmuengz gip mbaw sigenj hwnjdaeujbuet ma diegnaengh bonjfaenh. Goudawzok ceijcaujgauj daeuj suenq gvaq,cuet lo, yawj loek aen soq ndeu, suenqloek lo, hoeng lauxsae mbouj fatyienh,

mbouj gaij gvaqdaeuj! Ndaw sim gousikhaek luenhyagyag liux, swhgeijgig mbouj yungzheih cij gauj ndaejdaih’it, nanzndaej faensoq swhgeijsang gvaq “yozba” Se Denh, couhyienghneix mbouj miz la? Aeu cawj-doengh bae bauq lauxsae mbouj? Ukgou baenq bae baenq dauq, mbouj roxbaenzlawz guh cij ndei, simndaetndaej raeblaeng dumz hanh liux.Mwhneix, banhcujyin Maj laux-sae daeuj lo, “Baezneix gaujsigyoengq boux doengzhag ndaej 95faen doxhwnj haenx, cingj hwnjdaizdaeuj lingx ciengj!” Caeuq mboujcaeuq lauxsae gangj? Gangj le, gig hojcij ndaejdaengz aen daih’it neix couhmbouj miz lo, doxgaiq dajciengj hixmbouj miz lo; mbouj gangj couh baenzguhvunz mbouj lauxsaed lo. Doek-laeng gou lijdwg byaij hwnj gwnzdaizbae, daj gyang fwngz Maj lauxsae ciepdaeuj le doxgaiq dajciengj——diuzdangz mingzcoh heuhguh“vandiemz-diemz” ndeu, hoeng ndaw sim goudwg haemzrangrang gangj mbouj ok.Gienh saeh neix gvaqbae haujlaingoenz lo, de lumj ndaek rinhunghung nei dimz youq sim gou, hawj

gou diemheiq mbouj ndaej.Ngoenzneix, gou gietdingh lauxsaedcoh lauxsae mwngz gangj okdaeuj,gouz mwngz yienzliengh gou, gouvanzdwg siengj guh boux vunzlauxsaed rox loek couh gaij.Lauxsae, cingj mwngz yienz-liengh gou……
(Denz Sinhyenz raiz Ouh Caij-

fangh hoiz)

Ngoenz neix dwg ngoenz mbwn gvengqndit rongh, dou daengx ranz bae ranzgoengda vat ngaeux.Dou daeuj daengz aen daemzngaeuxndeu. Ndaw daemzngaeux de mbawngaeuxdeihdaendaen nei, rumz baez ci gvaq,mbawngaeux couh lumj haujlai dahsauoiqmbaeumbiengq diuqfoux, gyaeundei dangq-maz bw!Gou caeuq dahcej vid genbuh caeuqgavaq hwnj, caj mbouj ndaej couh roengzndaw daemz bae lo. Va, naez ndawdaemzngaeux unq dahraix! Gou caeuqdahcej couh lumj caij haeuj ndawsagwnzmbwn nei. Gou caeuq dahcej ietfwngz haeuj ndaw naez bae, hainduj vatngaeux. Dahcej dwg bouxsughangz, yaepndeu couh vat ndaej le lwgngaeux youh raezyouh hung, neix gou hozhaenz dangqmaz.Dahcej lwnh gou, aeu riengz go’ngaeuxbae ra. Gou ciuq fap dahcej bae vat, hixvat ndaej roix “binghdangz huzluz”hunghung ndeu dahraix. Yawjdoenghgij lwgngaeux youh lwenq youhhung neix, mboengq dammboengq doxrangh, gouangqvauvau lo.Dauq daengzranz le, douswiq seuq

lwgngaeux, cawj cug liux gwn. Cimzgwnlwgngaeux gou vat ndaej haenx, gounyinhnaeuz neix dwg gijgwn lajmbwnbaenzgwn!
(Ciz Gyahvwnz)

Boh ha, langhnaeuz gou dwg go faexgelwg ndeu, mwngzhix dawz gou ndaem coq ndaw aen bat mbouj miz namhdan miz song ndaek rin ndwi, dwg lwi? Ngoenzngoenz hawjgou gwn di raemx ndeu ndwi, mbouj hawj gou majhung,caemh mbouj hawj gou dai bae, hawj gou cungjdaemqdetdet, iqetet, guhlumj baeuqgeq iqet ndeu, dwg lwi?Langhnaeuz baenz yienghneix, gou dangguh mbouj mizmwngz boux boh baenzneix lo.Boh ha, langhnaeuz gou dwg gonunh, boh hixciengzseiz gaem faggeuz raed ngafaex gou bae, dwg lwi?Lumj raed song coij gonunh bakdou de nei, raed ndaejbingzbingzcingjcingj bae, mbouj hawj gou caih iet ngafaex,mbouj hawj gou maj baenz gofaex, dwg lwi?Langhnaeuz baenz yienghneix, gou couh mbouj gyaezaeu mwngz boux boh baenzneix lo.
（Daj《Bonjsei Sim Lwgnyez》（Veiz Gizlinz raiz）senj

okdaeuj, Luz Fwncangz hoiz）

